
अख्तियार दुरुपयोग अनुसन्धान आयोग
टंगाल, काठमाडौं}+
मिति: २०७२।८।१६
प्रेस विज्ञप्तिः राष्ट्रिय सभागृहको संरक्षण एवं सम्बर्धन बारे ।
श्री प्रधान सम्पादकज्यू/ सम्पादकज्यू,
काठमाण्डौ महानगरपालिकाले राष्ट्रिय सभागृह भवन र सभागृह परिसर समेत महानगरपालिकाको कार्यालय प्रयोजनका लागि उपयोग गर्दै आएकोले सभागृहको उचित संरक्षण र सम्बर्द्धन हुन नसकेको भनी आयोगमा पर्न आएका गुनासाहरुका सम्बन्धमा अख्तियार दुरुपयोग अनुसन्धान आयोगले काठमाण्डौ महानगरपालिकालाई अख्तियार दुरुपयोग अनुसन्धान आयोग ऐन, २०४८ को दफा २८ (१) (ख) बमोजिम विभिन्न सुझावहरु लेखी पठाईएको छ । राष्ट्रिय सभागृहलाई गत बर्ष मात्र नेपाल सरकारले ठूलो धनराशी खर्च गरी मर्मत संभार गरी अन्तर्राष्ट्रियस्तरका सभा सम्मेलन गर्न उपयुक्त स्थानको रुपमा विकास गरी सोही स्थानमा सार्क सम्मेलन सम्पन्न गरेको, आगामी दिनमा समेत राष्ट्रिय, क्षेत्रीय र अन्तर्राष्ट्रियस्तरका सभा सम्मेलनहरु आयोजना गर्न मुलुकभित्र अन्य वैकल्पिक स्थान नभएको एवम् राष्ट्रिय सभागृह आफैमा राष्ट्रिय सम्पदा र धरोहरको रुपमा रहेको सन्दर्भमा सो स्थानमा काठमाण्डौ महानगरपालिकाको कार्यालय रहनु सान्दर्भिक नदिखएको कुरा आयोगको मिति २०७२ मंसिर १६ गतेको निर्णयमा उल्लेख गरिएको  छ । यस क्रममा राष्ट्रिय सभागृहको दिगो संरक्षण र सम्बर्द्धन गर्ने प्रयोजनका लागि आयोगले देहाय अनुसार गर्न गराउन लेखी पठाउने निर्णय गरेको हो ।
१ आगामी ३० (तीस) दिन भित्र महानगरपालिकाले उपयुक्त विकल्प खोजी राष्ट्रिय सभागृहमा रहेको आफ्नो सम्पूर्ण कार्यालय अन्यत्र स्थानान्तरण गर्ने ।
२ काठमाण्डौ महानगरपालिकाले अन्यत्र कार्यालय भवन खोज्ने प्रयोजनका लागि प्रचलित कानुनले दिएको सुविधाअनुसार द्रुत मार्ग (Fast Track) प्रयोग गरी प्रक्रिया शुरु गर्ने,
३ काठमाण्डौ महानगरपालिकाले राष्ट्रिय सभागृहबाट कार्यालय स्थानान्तरण गरे पश्चात सभागृहको मर्मत संभार गरी पूर्ववत: अवस्थामा ल्याउने एवम् राष्ट्रिय सभागृहको दिगो संरक्षण र सम्बर्द्धनका लागि नियमित रुपमा कार्यक्रम बनाई कार्यान्वयन गर्दै जाने ।
(कृष्णहरि पुष्कर)_

